
BANT DI CONCORS
pe
COMPOSIZION DAL IMNI
DE PATRIE DAL FRIUL

ART. 1. Indizion e principis gjenerai

1. L'Istitdt Ladin Furlan “Pre Checo Placerean”, in colaborazion cul Messaggero Veneto-
Giornale del Friuli, al bandis un concors di composizion musical pe individuazion dal Imni
uficial de Patrie dal Fridl.

2. L'Imni al a di riclama i caratars principai e particolars dal Frill, in riferiment ae storie, aes
tradizions, ae identitat social e linguistiche di dute la comunitat.

ART. 2. Recuisits
1. II concors al e viert a compositérs di cualsisedi citadinance, etat, ses e residence. No si
domande il possés di nissun diplome musical o titul ecuiparat.

ART. 3. Composizion musical

1. Ogni candidat al pues presenta dome une composizion origjinal, mai publicade, o eseguide o
premiade in altris concors musicai, pene la esclusion.

2. La composizion - par coral e orchestre classiche - e a di vé chestis carateristichis di durade,
organic vocal e strumental: durade: minime 2 minf{its e massime 4 minfts; organic vocal:
coral di feminis e oms, armonizat di dos a cuatri v0s; organic strumental: Arcs: violins, violis,
violoncei, cuintribas. Lens: flauts, obois, clarinets, fagots. Otons: cuars, trombis, trombons.
Percussions: timpans e percussions variis.

3. La composizion e a di cjapa dentri ducj i doi i organics, stant che si trate di un imni par coral
e orchestre classiche.

ART. 4. Test

1. Il test dal Imni al a di jessi scrit in lenghe furlane. Al pues jessi origjinal o za publicat e/o
premiat in concors leteraris precedents. Al pues jessi di autdér anonim, o di autor cognossit,
vivent o no vivent. In ogni cas il test nol pues jessi une traduzion o un adatament di un
componiment za esistente in altre lenghe.

2. 11 test al a di jessi scrit in lenghe comune e al a di rispieta la grafie uficial de lenghe furlane
(art. 13 de Leg¢ regjonal 15/96).

3. Tal cas che l'autor dal test al sedi diviers di chel des musichis, a varan di jessi dadis lis
liberatoriis, lis manjevis e lis declarazions previodudis dai articui 6 e 9, ancje dal autér dal test
o di chei che a an titul.

4. L'organizador al proviodara a tradusi il test de opare che e vingara ancje in chés altris
lenghis dal Friil, che dutis a varan valor uficial.

ART. 5. Modalitat e tiermin di presentazion de domande
1. Il material al a di riva par racomandade A/R dentri dai 20 di Zenar dal 2018 a chest
recapit postal e cun cheste descrizion:

Istitiit Ladin Furlan “Pre Checo Placerean”
Concors pal Inmi de Patrie dal Friil
CP 3 -33039 SEDEAN (Ud)

2. 1 elaborats a varan di riva intune buste sigjilade, anonime, segnade dome di un sproc, pene
la esclusion dal concors.
3. La buste e vara di contigni, a pene di esclusion:
a) un supuart CD o USB anonim, segnat dome dal sproc sielt, dula che a varan di jessi
cjariats, in tré cartelis diviersis, chescj file (che a varan di jessi leibii in maniere clare, pene
la esclusion dal concors a judizi no sindicabil de jurie):
(i) La partidure dal imni e il spartit par ogni strument, in format pdf. Partidure e
spartits a an di jessi segnats dome dal sproc sielt, cence nissun riferiment al
autoér o ai autors de musiche e dal test. Dutis lis pagjinis no varan di jessi plui
grandis dal format A3 (cm 42 X 29,7). No son limitazions su la tipologjie di
program di scriture musical;
(ii) Un file audio (MIDI) de composizion gjavade fr dal program di scriture
musical doprat, ancje chel anonim, segnat dome dal sproc sielt;
(iii) Il test dal imni, in format pdf, ancje chel anonim, segnat dome dal sproc sielt.
b) Une buste anonime, segnade dome dal sproc sielt, cun dentri:
(i) il model di domande di iscrizion alegat a chest bant, compilat in ogni part e
firmat;
(ii) copie dal document di identitat;
(iii) curriculum vitae.
4. No son ametudis modalitats diviersis di presentazion dai materiai.

ART. 6. Declarazions
1. Cu la partecipazion a chest concors i partecipants a declarin, sot de proprie responsabilitat:
a) di jessi titulars esclusifs, o in dut cas sogjets che a an la plene disponibilitat in vie
esclusive di ducj i dirits su la opare proponude, tra l'altri — a titul esemplificatif e no
esaustif — di chei di proprietat inteletual, di autor e de personalitat;
b) che il material al e origjinal e nol conten oparis, materiai e/o elements di cualsisedi
gjenar di titularitat di sogjets tier¢s, manjevant e liberant I'Istitit Ladin Furlan “Pre
Checo Placerean” di cualsisedi cjame economiche che e ves di nassi tal cas che chest
pont nol sedi stat rispietat.

ART. 7. Jurie

1. Lis composizions rivadis intal rispiet di dutis lis disposizions segnadis in chest bant, a saran
judicadis di une Jurie specializade che e individuara il toc vincidor.

2. LaJurie e sara nomenade dal organizadér dopo de scjadince dal tiermin dal articul 5. Cheste
e sara componude di un total di 5 esperts intai cjamps de musiche o de lenghe e de storie
furlanis, e un di 16r al vara funzions di President, simpri daiir indicazion dal organizador.

3. Lis decisions de Jurie no si puedin sindica.

ART. 8. Premi

1. Al autor de opare sielte de Jurie, al vignara assegnat dal Istit(it Ladin Furlan “Pre Checo
Placerean” un premi di € 3.000,00 (tré mil/00, al sporc des stratignudis di lec) e une targhe.

2. Tal cas che l'autor dai tescj al sedi diviers dal autér des musichis, il premi al sara dividit
mie¢ parom.

3. Tal cas che nissune opare e sedi ritignude meritevule dal Premi, chest nol sara assegnat.

4. No je previodude la assegnazion di premis ex aequo o di segnalazions.

ART. 9. Liberatoriis e manjeve

1. Restant fer il dirit ae paternitat des oparis dal inzen previodit de normative sul dirit di
autor, cu la partecipazion a chest concors il vincidor o i vincidors, tal cas che l'autor des
musichis e I'autér dai tescj a sedin diviers, a declarin fin di cumo:

a) di cedi al Istit(t Ladin Furlan “Pre Checo Placerean”, ogni dirit patrimonial, ancje di
proprietat inteletudl, in perpetui e par dut il mont, relatif ae opare vincidore. I dirits a
cjapin dentri, par altri, ancje la facoltat di: (i) riprodusi e fa la moltiplicazion in copiis,
in dut e/o in part, in cualsisedi miit e/o forme, cun cualsisedi procediment di
riproduzion; (ii) elabora o publica, in dut e/o in part, il material cun ogni miec¢ e su
cualsisedi supuart; (iii) comunica, trasmeti e/o difondi al public il materidl cun
cualsisedi miec¢ e sisteme atual di difusion a distance (tra chescj, a titul esemplificatif,
internet e réts di telecomunicazions, radio e television, telefonie, e vie indevant) o
inventat in avigni, doprant cualsisedi tecnologjie e strument tecnic terestri o spazial di
trasmission e ricezion cognossiit in di du vué, in cualsisedi forme e cun cualsisedi
modalitat di aces;

b) di no pretindi, fale il premi dal articul 8, nissun altri compens pe cession dai dirits
specificats tal pont chi parsore;

c) di cjapa at in maniere formal che il sfrutament efetif e I'implei dal material al sara fat a
discrezion esclusive dal Istitit Ladin Furlan “Pre Checo Placerean”, che dut cis si
impegne a gjesti i dirits dal Imni cence nissun fin di vuadagn;

d) di manjeva l'Istitit Ladin Furlan “Pre Checo Placerean”, e chei che a an cause, di
cualsisedi pretese, rivendicazion, contestazion - ancje in sede judizial - che e ves di
nassi in relazion al sfrutament de opare vincidore.

ART. 10. Acetazion dal bant e riservatece

1. La partecipazion al concors e compuarte la plene acetazion di chest bant, cjapade dentri la
no sindicabilitat dal judizi esprimiit de Jurie. Cheste e impliche ancje la autorizazion al
organizador di conserva i dats personai declarats, jessint intindiit che 1'iis dai stes al e colegat
al Premi e aes operazions relativis, escludint 1'iis par ogni fin diviers di chel previodit.

ART. 11. Anulament
1. L'organizadér si risierve di anula il concors a propri judizi no sindicabil, cence che ai
partecipants nol sedi doviit nuie.

ART. 12. Oparis no premiadis

1. I lavors, ancje se no premiats, in plui che in cas di anulament dal concors, no vignaran
tornats indalr ai partecipants.

2. No saran comunicats i judizis des oparis no premiadis.

ART. 13. Proclamazion dal vincidor

1. La proclamazion dal vincidor e sara fate ai 3 di Avril dal 2018, te ore e intal llic che a saran
comunicats al vincidor cun avis individual.

ART. 14. Disposizions finals

1. In cas di dubis interpretatifs, al fas test il bant origjinal dal concors in lenghe furlane. Par
chel che nol e previodt di pueste di chest bant di concors, a valin lis disposizions dal Codig
Civil e des lecs specials in materie, se aplicabilis.



